
\AGINA RUMANTSCHA

® Ceder-ni prender la fuigia anvon?

| program fundamental da scola 2010 ha
nuentau ils tais ord tauna e las discussiuns
ur digl avegnir dalla scola ein controversas
yir che mai! In fatg che lai buca muentar
ed era buca discutar) ei la digren dallas na-
schientschas ellas regiuns periferas (ro-
montschas) e consequentamein gl'avegnir
{allas scolas decentralas sco quei che nus
assan disai! Sche nus lein buca catschar il
‘gau el sablun e far da struts ha ei num
orender las provocaziuns d'Avenir Suisse
sco impuls positivs e sedumandar ad uras
tgei far, cu, pertgei e co! En Surselva discu-
teschan 11 scolas superiuras il mument sur
da lur avegnir. Agl ur da quei project experi-
menteschan Erwin Cathomas, scolast se-
cundar a Sedrun e Giusep Carigiet, scolast
secundar a Rueun cun differents instru-

Lia Rumantscha

ments dalla tecnologia d'informaziun e
communicaziun (ICT). Els vulan saver tgei
pusseivladads da cooperaziun sur distanza
e la funcziunalitad da quellas novas pus-
seivladads per la scola. Finamira da quei
project ei d'anflar vias per mantener ina
scola superiura d'aulta qualitad ellas regi-
uns periferas (concret en Surselva). Oravon-
tut ella sparta dils roms facultativs e d'elec-
ziun mo era en in agid da pensums virtual
quentan ins cun intressantas scopertas.

Sin intermediaziun dalla Lia Rumantscha
Surselva ha la firma Microsoft (Software e
sponsoradi) cun differents partenaris mes a
disposiziun l'infrastructura necessaria per
quei project. Aschia san scolasts e scolarAs
da Sedrun e Rueun empruar ed experimen-

tar il proxim temps cun ina tabla virtuala
(Smart Board), cun ina plattafuorma dad
elearning e cun differents programs speci-
als. La finala ei previu ch'in dils scolasts fa
ina lecziun sur distanza era per la classa en
I'autra scola. Quella sa sligiar ils pensums e
remetter quels sin via virtuala al scolast per
la correctura. Secapescha ch'era gruppas
da lavur, sustegn individual e brat d'infor-
maziuns virtualas vegnan en acziun.

Naturalmein ch'ins sa s'informar sur dil pro-
ject tier in dils dus scolasts ni tier la
LR_Surselva (Martin Mathiuet 081 921 25 52
martin@rumantsch.ch) El decuors dallas
proximas jamnas vegnan las experientschas
dallas duas scolas filmadas d'in equipa pro-
fessiunala da film incumbensada da Micro-
soft. || DVD sa ins mirar alla sessiun dil par-
lament federal da quest atun a Flem.
Suenter stat el a disposiziun a tgi che giavi-
scha! In empustaziun alla LR_Surselva
(www.Irsurselva.ch) tonscha.

Lia Rumantscha Surselva
Martin Mathiuet

Via principala 42

7031 Laax

lel. 081 921 25 52

Fax 081 921 25 70

Irsurselva@rumantsch.ch
www.Irsurselva.ch

«Plema d'aur 2006»

Per I'emprema gada vegnan in‘entira retscha da texts inoltrai per
1a concurrenza dalla Plema d'aur 2006 edi en in cudisch da tast-
ga. Ins sa retrer quei cudisch pil prezi da frs. 18.00 tier la Lia
Rumantscha Surselva (081 921 25 60 www.Irsurselva.ch ni
Irsurselva@rumantsch.ch)

Surselva

Invitaziun
alla
rangaziun
dallas concurrenzas litteraras

»La Plema d‘aur
¢ la Miur romontscha
2006”

dumengia, ils 28 da matg
2006 allas 17.00 uras

Casa da scola
Castrisch

rangaziun

prelecziun

las meglieras lavurs vegnan
prelegidas dils/dallas auturAs

La scola Castrisch organisescha la
stiva da caffé.

Presentaziun cudischet
“Plema d’aur 2006" cun tut ils texts
rangai e proponi per publicar.

categorias

affons da 7- 9onns
affons da 10- 12 onns
giuvenilsda 13- 16 onns
carschi 17 e pli vegl
electronica Jhomepage*

